
Сафар ойидан шумланиш; унга шубҳа билан қараб, ёмонлик ойи деб
билиш; бу ойда хайрли амалларни қилиб бўлмайди, деган эътиқодга
бориш; бу ойда бало-офатлар кўпаяди, дейиш; бу ойда балолар хуруж
қилади, деб ўйлаш мутлақо мумкин эмас! Бу ислом шариатининг ирим-
сиримларга ишонмаслик, шумланиш мумкин эмаслиги каби
умумэътиқодлари жумласидан ҳисобланади. Тавҳидга асосланган ислом
динига кўра ҳар бир нарсанинг сабабчиси Аллоҳ таолодир! Шумланиш ва
ирим-сиримлар ана шу буюк эътифқодга дарз етказади. Бинобарин,
шариат асосчиси Расулуллоҳ (с.а.в.) бунга алоҳида эътибор қаратганлар ва
одамларнинг бу борадаги эътиқодларини доимо назоратда ушлаб
турганлар.    

Расулуллоҳ соллаллоҳу алайҳи ва саллам бундай деб марҳамат қилганлар:

 َةَماَه اَلَو َرَفَص اَلَو ىَوْدَع اَل

"Шариатда "адво" ҳам йўқ, "сафар" ҳам йўқ, "ҳомат" ҳам йўқ. (Бухорий,
4/5717; Табароний, 7/6657; 8/7762).

Айрим ривоятларда: لوغ الو – "ғул" ҳам йўқ", жумласи қўшилган (Аҳмад,
3/15143; Абу Довуд, 4/3915). 

Имом Абу Довуд (р.ҳ.) ривоятида эса: ءْوَن َالَو ةَرَيِط َالَو – "тийара" ҳам йўқ,
"навъа" ҳам йўқ", жумласи ҳам бор (Абу Довуд, 4/3913-3914).

Мазкур ҳадиси шарифда тилга олинган сўзларнинг бир қанча маънолари
бор. Буларнинг барчаси мўъмин-мусулмонларнинг эътиқодини тўғрилаш,
мўъмин-мусулмонлар соғлом ва соф ақидада бўлишлари мақсадида Расули
акрам (с.а.в.)нинг муборак тилларига чиққан.

1) "Адво" луғатда "фасод, бузилиш" бўлса-да, бу ерда касалликнинг
бировдан бировга юқиши назарда тутилган ва Расулуллоҳ (с.а.в.) касаллик
юқишининг йўқлигини таъкидлаганлар. Зотан, касаллик ўзича, ўз-ўзидан
бировга юқиб қолмайди. Микроблар ва бошқа нарсалар касаллик



юқтиришда мустақил иш кўра олмайдилар. Бу Аллоҳ таолонинг иродасига
боғлиқ. Шунинг учун ҳам ушбу ҳадис давомида бундай суҳбат бўлиб ўтган:

ُءاَبِّظلا اَهَّنَأَك ِلْمَّرلا يِف ُنوُكَت يِلِبِإ ُلاَب اَمَف ِهَّللا َلوُسَر اَي ٌّيِباَرْعَأ َلاَقَف
لَّوَأْلا ىَدْعَأ ْنَمَف َلاَقَف اَهُبِرْجُيَف اَهَنْيَب ُلُخْدَيَف ُبَرْجَأْلا ُريِعَبْلا يِتْأَيَف

Бир бадавий: "Ё Расулуллоҳ, туяларимизга нима бўлган ўзи? Аввалига улар
оҳудек соппа-соғ юришади, кейин эса ораларига бир қўтир туя келиб
қўшилди дегунча барчаси қўтир бўлиб қолади", деди. Шунда Расулуллоҳ
(с.а.в.): "Ўша дастлабки қўтир бўлган туяни ким қўтир қилган?", дедилар.

Мазкур суҳбатда Расулуллоҳ (с.а.в.) бадавий ва бошқаларнинг
эътиқодларини Аллоҳ тарафга бурмоқдалар. Илк касал бўлиш ҳам,
касаллик бир-бировга ўтиш ҳам Аллоҳ таолонинг иродаси билан юз беради.
Расулуллоҳ (с.а.в.)нинг: ميقس احيحص يدعي الو – "Соғломга касаллик
ўтмайди" деган гаплари (Абу Яъло, 1/430-431) ҳам шу маънодадир. Ҳар бир
нарсанинг асл сабабчиси, сабабларни яратувчиси Аллоҳ таолодир!
Касалликни тарқатувчи микробларни яратган ҳам, уларга юқтириш
хислатини, аниқроғи юқтириш касофатини берган ҳам Аллоҳ таолодир.
Агар Аллоҳ хоҳламаса, ҳеч бир касаллик юқмайди. Бинобарин, ушбу
эътиқодда инсон Аллоҳ таолога таваккул қилиб яшаши керак. Расулуллоҳ
(с.а.в.) бир куни мохов кимсанинг қўлидан ушлаб, у билан бирга таом ейиш
учун унинг олдига лаган қўйдилар ва "Аллоҳга таваккал қилиб, унга
ишониб, "бисмиллоҳ" айтиб егин!" дедилар (Абу Довуд, 2/3925; Ҳоким,
4/7196; Абу Яъло, 4/1822).  

Аллоҳ таоло хоҳласа, касалликлар бир-бировга юқиши мумкин. Шунинг
учун айрим кассалликлар Аллоҳнинг иродаси билан юқиб қолади. Улардан
сақланишни ҳам Аллоҳнинг элчиси бизга буюрганлар: كرارف موذجملا نم رف
Моховдан шердан қочганинг каби қочгин!" (Аҳмад, 2/9720; Ибн" – دسألا نم
Абу Шайба, 8/25031). 

Расулуллоҳ (с.а.в.) вабо ҳақида мана бундай деганлар:

اوُجُرْخَت اَلَف اَهِب ْمُتْنَأَو ٍضْرَأِب َعَقَو اَذِإَو ِهْيَلَع اوُمَدْقَت اَلَف ٍضْرَأِب ِهِب ْمُتْعِمَس اَذِإ
  هْنِم اًراَرِف

"Вабони бирор ерда деб эшитсангиз, ўша ерга борманглар, сизнинг ўзингиз
бирор ерда бўлсангиз-у, ўша ерда вабо бўладиган бўлса, у ердан қочиб
чиқманг!" (Бухорий, 4/5730). 



2) Расулуллоҳ (с.а.в.)нинг "сафар" ҳам йўқ, деган гапларининг маъносини
олимлар ҳар хил тушунганлар. 

Масалан, Имом Бухорий (р.ҳ.) "сафар"ни َنْطَبْلا ُذُخْأَي ٌءاَد َوُهَو  -"Қоринда
бўладиган дард" деб билган ва юқоридаги ҳадисни шу номдаги бобда
келтирган. Бу гапни тобеъинлардан Ато (р.ҳ.) айтган бўлиб, ундан:

.ِنْطَبْلا ىِف ُذُخْأَي ٌعَجَو ُرَفَّصلا ُساَّنلا ُلوُقَي َلاَق ٍءاَطَع ْنَع 

Ато (р.ҳ.) сафарни одамлар қориндаги дард дейишади, дегани нақл
қилинган (Абу Довуд, 4/3920).

Имом Молик (р.ҳ.)дан "сафар"нинг маъноси ҳақида сўралганда, у бундай
деб жавоб берган эканлар:

َرَفَص َنوُّلِحُي اوُناَك ِةَّيِلِهاَجْلا َلْهَأ َّنِإ َلاَق .«َرَفَص َال» ِهِلْوَق ْنَع ٌكِلاَم َلِئُس َلاَق
«َرَفَص َال» -ملسو هيلع هللا ىلص- ُّىِبَّنلا َلاَقَف اًماَع ُهَنوُمِّرَحُيَو اًماَع ُهَنوُّلِحُي

"Имом Молик (р.ҳ.)дан "сафар йўқ", жумласининг маъноси ҳақида
сўралганда, у бундай деб жавоб берди: "Жоҳилият аҳолиси сафар ойини
бир йили урушлар ҳаром қилинган ой деб билсалар, кейинги йили ҳалол
деб билардилар. Расулуллоҳ (с.а.в.) бундай бўлиши мумкин эмаслигини
айтиб "сафар йўқ" деганлар (Абу Довуд, 4/3916).

"Сафар"га яна: برعلا معز ىف ةيدعم ىهو هيذؤتو عاج اذإ ناسنإلا بيصت ةيح –
"Сафар бу одамлар оч қолса, келиб чақадиган илон бўлиб, у одамларга
озор етказади. Араблар мана шундай ўйлашар эди", деган таъриф ҳам
берилган. Бундай эътиқоднинг нотўғрилигини, оч одамга ҳеч қандай илон
ҳамла қилмаслигини бугун ҳамма билади.

Қози Иёз (р.ҳ.) фикрига кўра, одамлар сафар ойида бало-офатлар кўп
бўлади, деб ўйлайдилар. Шунинг учун сафар ойидаги бу хилдаги
иримларнинг жоиз эмаслигини билдириш мақсадида ушбу ҳадиси
шарифда Расулуллоҳ (с.а.в.) сафар ойи бехосият эмаслигини
таъкидлаганлар. Муҳаммад ибн Рошид (р.ҳ.) ҳам худди шу тарзда одамлар
сафар ойидан ирим қилганлари учун Расулуллоҳ (с.а.в.) "сафар йўқ",
деганларини изоҳлаган:

َلاَقَف َرَفَصِب َنوُمِئْشَتْسَي ِةَّيِلِهاَجْلا َلْهَأ َّنَأ ُتْعِمَس َلاَق .َرَفَص ُهُلْوَقَف ُتْلُق
َوُه ُلوُقَي ْنَم اَنْعِمَس ْدَقَو ٌدَّمَحُم َلاَق .«َرَفَص َال» -ملسو هيلع هللا ىلص - ُّىِبَّنلا
.«َرَفَص َال» َلاَقَف ىِدْعُي َوُه َنوُلوُقَي اوُناَكَف ِنْطَبْلا ىِف ُذُخْأَي ٌعَجَو



"Сафар" сўзи ҳақида сўрадим. У: "Жоҳилият аҳли сафар ойидан шумланар,
ирим қилар эдилар. Шунинг учун Расулуллоҳ (с.а.в.): "сафар йўқ",
деганлар", деб ҳам эшитганман. Одамлар қориндаги дард бўлиб, у бошқа
одамларга ҳам ўтади, дейишар эди. Шунинг учун Расулуллоҳ (с.а.в.):
"сафар йўқ", деганлар", деб ҳам эшитганман", деган (Абу Довуд, 4/3917).

Аллоҳ таоло бандаларига ва яратган нарсаларига меҳрибон. Бирор ойни
бехосият қилиб, унда балоларни ёғиладиган қилиб қўйган эмас. Сафар
ойида фалон-фалон хосиятсиз ишлар содир бўлган, деган гапларнинг
ишончли асоси йўқ.    

3) Расулуллоҳ (с.а.в.)нинг "ҳомат" ҳам йўқ, деганларининг маъносини
Муҳаммад ибн Рошид (р.ҳ.) бундай изоҳлаган:  

ٌدَحَأ َسْيَل ُلوُقَت ُةَّيِلِهاَجْلا ِتَناَك َلاَق .« َماَه » ُهُلْوَق - ٍدِشاَر َنْبا ىِنْعَي - ٍدَّمَحُمِل ُتْلُق
 .ٌةَماَه ِهِرْبَق ْنِم َجَرَخ َّالِإ ُنَفْدُيَف ُتوُمَي

"Жоҳилият даврида одамлар бирор кимса ўлса, қабридан бойўғли бўлиб
чиқиб кетади" дейишарди (Абу Довуд, 4/3917).

Тобеъинлардан Ато (р.ҳ.)дан "ҳомат" ҳақида ҳам сўраганлар: 

ِةَماَهِب ْتَسْيَلَو ِساَّنلا ُةَماَه ُخُرْصَت ىِتَّلا ُةَماَهْلا ُساَّنلا ُلوُقَي َلاَق ُةَماَهْلا اَمَف ُتْلُق
.ٌةَّباَد َىِه اَمَّنِإ ِناَسْنِإلا

"Ҳомат" нима?" деган саволга Ато (р.ҳ.): "Одамлар бойўғли қичқирса,
фалончининг бойўғлиси, дер эдилар. Одамнинг бойўғлиси бўлмайди, у
оддий қушдир", деб жавоб берган  (Абу Довуд, 4/3920).

Айрим одамлар орасида қасосини ололмай ўлиб кетган кимсанинг руҳи
бойўғлига айланади, деган эътиқод ҳам бор. Бойўғлидан шумланиш, уни
бехосият – хосиятсиз деб билишдан Расулуллоҳ (с.а.в.) қайтариб, "ҳомат"
ҳам йўқ, деганлар. Бунга айрим кимсаларнинг инсон олдидан қора мушук
ёки ит ўтиб қолса, иши юришмайди, деган эътиқодларини ҳам киритиш
мумкин. Шунингдек, халқ орасида "арвоҳ капалаклар" деган тушунча ҳам
оралаб юради. Одамнинг руҳи вафотидан кейин уйига ёки бошқа жойларга
"арвоҳ капалак" бўлиб келади, деган ҳам ана шундай бўлмағур
эътиқодлардандир. Аслида, табиатда ранги-рўйи оч, қанотлари узун,
асосан, шом вақтларда кўпроқ учадиган капалакларга "арвоҳ капалак"
номи берилган бўлиб, уларнинг 1300 га яқин тури аниқланган. Шундан
Ўзбекистонда 20 хили мавжуд. Уларнинг ҳеч қандай арвоҳларга алоқаси
йўқ. 



Бундай ўй-фикрларнинг асли йўқ, бу инсонни ҳар бир нарса Аллоҳдан
бўлиши, инсон ҳамма ишини Аллоҳга суянган ҳолда, унга таваккул қилиб
иш тутиши кераклигини унуттириб қўядиган бузуқ эътиқоддир. Бинобарин,
ундай нарсалардан ҳам инсон сақланиши керак. 

4) Кейинги "ғул" ҳам йўқ, дегани дев ва даҳшатли махлуқ йўқ маъносида.
Эртакларда учрайдиган дев, ёлмоғиз, ажина, чўл-биёбонларда, тоғ-
роғларда бўладиган махсус даҳшатли девлар бўлмаган гап. Бундай
нарсалардан қўрқмаслик, улардан қўрқиб яшаш керак эмаслигини
Расулуллоҳ (с.а.в.) уқтирмоқчи бўлганлар. Фарзандларни ҳам улардан
қўрқиб яшашларига эмас, қўрқмас, ботир қилиб ўстириш керак. Шунинг
учун эртакларда ҳам девлар ботир ўғлонлардан енгилиб, мағлуб бўлиб
қоладилар. 

5) "Тийара" луғатда бирор нарсадан шумланиш, ирим-сиримга берилиши
маъносида бўлиб, "тийара" ҳам йўқ, деган гаплари билан Расулуллоҳ
(с.а.в.) ирим-сиримларнинг ҳар қандай турини, ҳар қандай кўринишини
инкор қилиб, исломда йўқлигини, шариатда бўлиши мумкин эмаслигини
таъкидлаганлар. Расулуллоҳ (с.а.в.) ирим-сиримларни: 

مكنرضي الو مكسفنأ يف هنودجت ءيش كاذ

"Бу сизнинг ичингизда топиладиган нарса, лекин у сизга зарар етказа
олмайди", деб изоҳлаганлар (Табароний, 19/934).

Расулуллоҳ (с.а.в.) бошқа бир ўринда: كرشلا نم ةريطلا – "Ирим-сирим
ширкдандир" деганлар (Термизий, 4/1614; Ҳоким, 1/44; Аҳмад, 1/4171;
Баззор, 1/1840; Таҳовий, 4/7079). Ирим-сиримларнинг инсон онггига
ёпишиб олишининг сабаби Аллоҳга бўлган ақиданинг сустлиги, айниқса,
таваккулнинг камлигидир. Шунинг учун ҳам Расулуллоҳ (с.а.в.) мазкур
ҳадислари давомида иримлардан қутилишининг йўлини ўргатганлар ва
уни бу тарзда: لكوتلاب هبهذي هللا نكل و – "Лекин, уни Аллоҳ таваккул
билан кетказади", деб ифодалаганлар. Демак, инсон ҳамиша таваккал
билан иш тутишга ўрганиши керак, шунда у ирим-сиримларга
ишонмайдиган бўлади. "Ирим-сирим ширкдандир" деган гапдаги ширкни
уламолар риёга ўхшаган ширки хафий, эканини таъкидлаганлар.

Имом Бухорий (р.ҳ.)нинг "ал-Адаб ал-муфрад" асарида ажойиб бир ҳадис
келтирилган: 

تيتاف ةكربلاب مهل وعدتف اودلو اذإ نايبصلاب ىتؤت تناك اهنأ ةشئاع نع
ىسوملا نع مهتلأسف ىسوم هسأر تحت اذإف هتداسو عضت تبهذف يبصب



لوسر نا تلاقو اهنع مهتهنو اهب تمرف ىسوملا تذخأف نجلا نم اهلعجن اولاقف
ىهنت ةشئاع تناكو اهضغبيو ةريطلا هركي ناك ملس و هيلع هللا ىلص هللا
اهنع

 "Болалар туғилганида, унга барака сўраб дуо қилиши учун одамлар
чақалоқларни Ойша онамиз (р.а.) олдига олиб келардилар. Бир чақалоқ
келтирилди, уни тўшагидан олаётувди, ёстиғи остига устара (пичоқча)
қўйилган экан. Ойша (р.а.) устарани нимага қўйилганини сўрадилар,
жинлардан сақланиш учун, болага жинлар яқинлашмаслиги мақсадида
қўйилганини айтишди. Шунда Ойша (р.а.) уни олиб, отиб юбордилар ва
иккинчи бор бундай иш қилишдан қайтардилар. Расулуллоҳ (с.а.в.) ирим-
сиримларни ёқтирмасликларини, уларга ғазаб билан боқишларини
айтдилар ва Ойша онамиз (р.а.)нинг ўзи ҳам ундан қайтаришларини
билдирдилар" (Имом Бухорий. Ал-Адаб ал-муфрад, 1/912).

Қуйидаги ҳадиси шарифда Расулуллоҳ (с.а.в.) ирим-сиримлар, бир-бировга
ҳасад қилиш ва ёмон гумонда бўлишдан умматлари орасидан бутунлай йўқ
бўлмаслигини айтиб ўтганлар ва булардан қутилиш йўлларини ҳам
ўргатганлар:

لوسر اي نهبهذي ام :لجر لاقف نظلا ءوسو دسحلاو ةريطلا يتمأل تامزال ثالث
اذإو ققحت الف تننظ اذإو هللا رفغتساف تدسح اذإ :لاق ؟هيف وه نمم هللا
ضماف تريطت

"Уч нарса умматимга ёмишиб олган: ирим-сиримлар, ҳасад ва ёмон гумон
қилиш. Бир кимса: "Эй, Расулуллоҳ! Ўша нарсалар бировда бор бўлса,
уларни нима кетказади?", деб сўради. Расулуллоҳ (с.а.в.) бундай деб
марҳамат қилдилар: "Ҳасад қиладиган бўлсанг, Аллоҳга истиғфор айтиб,
тавба қил; бировга ёмон гумон қилиб қолсанг, ўшанинг ҳақиқатига етаман
деб уруниб ўтирма; агар ирим қилсанг, ундан ўтиб кет!" (Табароний,
3/3227).

Юқоридаги ҳадис бошқа ўринда бу тарзда келтирилган:

نأ ةريطلا نم كيجنيف ، دسحلاو نظلا ءوسو ةريطلا مدآ نبا نهزجعي ال ةثالث
ال نأ دسحلا نم كيجنيو ، ملكتت ال نأ نظلا ءوس نم كيجنيو ، اهب لمعت ال
اًءوس اًخأ ىغبت

"Одам болалари учта нарсадан ожиз қоладилар: ирим-сиримлар,
бадгумонлик ва ҳасад. Иримлардан сени уларга амал қилмаслик
қутқаради. Ёмон гумондан эса гапирмаслигинг сени қутқазади. Ҳасаддан
ёмон дўстни истамаслик қутилтиради" (Байҳақий, "Шуаб ал-имон", 2/1172;



Абдурраззоқ, 10/19504).

Расулуллоҳ (с.а.в.) ирим-сирим қиладиган кимса тавба қилиб, унга
каффорат бериши борасида ҳам гапириб ўтганлар:

لاق كلذ ةرافك امو هللا لوسر اي اولاق كرشأ دقف هتجاح نع ةريطلا هتدر نم
كريغ هلإ الو كريخ الإ ريخ الو كريط الإ ريط ال مهللا لوقت

"Кимни ирим қилиши ўз ишидан қолдирса, аниқ, ширк келтирибди". "Эй,
Расулуллоҳ! Бунинг каффорати нима?" дедилар. Расулуллоҳ (с.а.в.):
"Аллоҳумма, ла тойра илла тойрука, ва ла хойра илла хойрука, ва ла илаҳа
ғойрука!", дейишинг", дедилар" (Баззор, 2/4379; Ибн Абу Шайба, 5/26411).
Расулуллоҳ (с.а.в.) қарға қағилласа ҳам мана шу дуони ўқишни тавсия
қилганлар (Ибн Абу Шайба, 6/29872).

6) "Навъа" ҳам йўқ", жумласи "юлдуз учишидан ирим қилиш йўқ", деган
маънодадир. Юлдуз учиши бировнинг ўлимидан дарак бермайди. Араблар
жоҳилият даврида бундай эътиқод қилганлар: "Самода йигирма саккизта
юлдуз бор, улардан бири мағриб тарафдан ҳар ўн уч кунда учиб тушади.
Шунда машриқдан тонг вақтида унинг ўрнига битта янги юлдуз пайдо
бўлади. Ана шу вақтда ёмғир ёғиши кузатилади". Жоҳилият даврининг
араблари ёмғир ёғишини юлдуз учишига боғлиқ, деб билганлар.
Расулуллоҳ (с.а.в.) ёмғирнинг юлдузга алоқаси йўқлигини, ёмғир
Аллоҳнинг ўзига хос сабаблари туфайли ёғишини билдириш мақсадида
"навъа" йўқ, деганлар. Шунинг учун ҳам Расулуллоҳ (с.а.в.)нинг
Ҳудайбияда Аллоҳ таоло номидан айтган гаплари жуда ибратлидир:

،بكاوكلاب رفاك ،يب نمؤم كلذف ،هتمحربو هللا لضفب انرطم :لاق نم امأف
  بكاوكلاب نمؤم ،يب رفاك كلذف ،اذك ءونب انرطم :لاق نمو

 "Демак, кимки: "Ёмғиримиз Аллоҳнинг фазли ва марҳамати билан бўлди",
деса бу кимса менга мўъмин, юлдузларга кофирдир. Агар кимки:
"Ёмғиримиз анави юлдуз сабабли", деса менга кофир, юлдузларга эса
мўъминдир!" (Муслим, 1/71; Ибн Ҳиббон, 1/188).

Юқоридаги ҳадиси шарифдан инсон Аллоҳ таолога бўлган ихлос ва
эътиқодини асло сустлаштирмаслиги, ақидасининг дарз кетишига йўл
қўймаслиги, ҳар бир нарсани Аллоҳ таолодан деб билиши, ҳар бир нарсани
Аллоҳ таоло қилади, деб тасаввур қилиши лозим. Ана шунда, инша Аллоҳ,
эътиқоди мустаҳкам бўлаверади. Агар кўнглига, хаёлига бирорта бузуқ
ақида келса, ирим-сирим чиқиб қолса, у ҳолда Расулуллоҳ (с.а.в.) бундай
дейишни ўргатганлар:



ُعَفْدَي َالَو َتْنَأ َّالِإ ِتاَنَسَحْلاِب ىِتْأَي َال َّمُهَّللا ِلُقَيْلَف ُهَرْكَي اَم ْمُكُدَحَأ ىَأَر اَذِإَف
.« َكِب َّالِإ َةَّوُق َالَو َلْوَح َالَو َتْنَأ َّالِإ ِتاَئِّيَّسلا

"Агар бирортангиз ёмон кўрган нарсани кўрса, "Аллоҳумма ла йаътий би-л-
ҳасанати илла анта ва ла йадфаъу-с-саййиати илла анта ва ла ҳавла ва ла
қуввата илла бика!" десин!" (Абу Довуд, 4/3921).

Ҳамидуллоҳ Беруний


